Objectifs spécifiques :  
· Savoir présenter quelqu’un et/ou construire un portrait.

· Identifier les relations sociales et familiales d’un individu pour étoffer son portrait

· Savoir qualifier quelqu’un ou identifier des traits de caractère.
Lavi pa on bòl toloman

	
	 An mayé, an té ni venntwa lanné. Mwen épi Ivon, mari an mwen nou fè dé timoun, dé tigason. Lèwvwè mari an mwen mò, Wobi té ni trèz lanné, Alen té ni kenz lanné. […] Wobi é Alen toujou santi-yo anfanmi, toujou santi tini fòs é lanmou alantou a yo. Yo pran bak. An fè tout dèmand ki tini pou yo pati ay fè étid an Fwans. Sé sa yo té vlé. Pa mandé-mwen non a étid-la, yo ja èspliké-mwen. Onsèl biten an rivé konprann, yo pa ka fè lékòl-lasa pasi kotésit, fò yo té ay lòtkoté-la. […] 

Ni twa lanné yo pati. An pé pa péyé vwayaj pou yo vin an vakans. Mé an pwonmèt-yo, kwa Jézi kwa Mari, lanné ka vin, an ké fè lenposib pou yo «désann o péyi » kon yo ka di. An ka téléfonné-yo chak simenn […] Sa ka fè kat simenn an ka kriyé. Yo pa la. An pa ka konprann. Yo ja konnèt lè-la, yo toujou ka atann owa téléfòn-la. Ka i ka pasé? An pa ka dòmi. An pa ni ponmoun anbala pou ban-mwen nouvèl a pitit an mwen! Anmwé! Ka i rivé-yo? Ès yo toulédé malad? Ka ki rivé timoun an mwen? An pa ka nòz mété lidé a lanmò an tèt an mwen. Awa! Sa pé pa sa! […] On frè an mwen pati anbala pou ay vwè sa ka pasé. Apré on simenn, i pòtékò ni ayen menm. I ay owa lalwa. É sé lalwa ki touvé-yo. […]
Silvyàn TELCHID, Bwa pou nou alé, 2002.

CE


	
	L’enseignant choisira de proposer la question 1 ou 2 aux élèves :


1. Soulinyé an tèks-la tout zendis ki pé rédé’w fè pòtré a madanm-la i ka palé an tèks-la kivédi laj, travay, ès i mayé, ès i ni fanmi, timoun ? …

2. Madanm-la ki ka palé an tèks-la ka di onlo biten si vi a’y. Konplété sé fraz-lasa : 

· I té ni Venntwa lanné lè i mayé : Sé té on ………………………………..

· I té mayé avè Ivon : Sé té …………………………………………… a Ivon
· I fè dé gason : Sé on …………………………………………….........................

· I fè dé gason : I té ……………………………………………………...dé fwa.

· Mari a’y mò : I vin …………………………………………………………….…..

3. Timoun a madanm-la pati an Frans.
· Pwopozé dòt diféran jan pou di menm lidé-lasa.

· Soulinyé on fraz ka montré madanm-la fè tousa i té pé pou timoun ay té pati.

· Poukirézon sé timoun-la té oblijé pati ?

4. Kilès adan sé mo-lasa k’ay avè madanm-la ? Di ka i ka fè-w di sa ?

Si ou pa konnèt sans a yo, ou pé gadé adan on diksyonnè.

· I mansousyé timoun a’y.

· I lang a lakakya.

· I anbafèy.

· I débouya.

· I kwayan.

· I ankouyonnad.

· I enkyèt.

· Sé on moun dwòl, on moun a toudlin.

· I an tout léta a’y.
5. Soulinyé on fraz an tèks-la ka montré solidarité-la ki fèt lè madanm-la rété san nouvèl a timoun a’y.

EO : Chèché sans a tipawòl-lasa : « Chokola an fanmi pa ni kras ». Es silon-vou i pé ay avè tèks-la.
EO :  Sèvi avè tout adjèktif ou aprann pou rakonté an jan a’w istwa a madanm a tèks-la. 
2

